
				এই পাতাটির মুদ্রণ সংশোধন করা প্রয়োজন। 
।
।
-।
।
২৬
টম ব্রাউনের স্কুলজীবন। . ** * | এই দুটি ছােট ছেলে সেখানকার “মিলনীঘরে কিভাবে অভ্যর্থিত হইয়াছিল তাহা বর্ণনা করা নিপ্রয়ােজন, করিলেও বেয়াদবি হইবে। যে মহিলা সেখানকার অধিষ্ঠাত্রীরূপে বিরাজ করিতেন এখন তিনি, যে কেহ তাহার সেই সুকোমল সমুচ্চ শিষ্টাচারপূর্ণ আতিথ্য লাভে ধন্য হইয়াছে তাহাদের সকলের ভক্তি ও ভালবাসা বহন করিয়া, তাহার উত্তর প্রদেশের শান্তিময় গৃহে প্রস্থান করিয়াছেন। এবং প্রকৃত পক্ষে এমন অনেক সবলাত্মা পুরুষ মফঃস্বলের পাদ্রিগিরিতে, লণ্ডনের আইন ব্যবসায়ীর প্রকোষ্ঠে, ভারতবর্ষের আতপতাপে, এবং অষ্ট্রেলিয়ার সহর ও আবাদ অঞ্চলে নিজ নিজ কর্তব্য সাধন বা কভার বহন করিতেছেন, যাহারা এই স্কুল বাড়ীর মিলনীঘরের দিকে সতৃষ্ণ কৃতজ্ঞ স্মৃতির সহিত ফিরিয়া চাহেন, এবং এখানে যে শিক্ষা প্রাপ্ত হইয়াছিলেন তাহা হইতেই জীবনের সর্বোচ্চ ও সর্বোৎকৃষ্ট সংস্কারের প্রারম্ভ গণনা করেন।
| মিসেস্ আর্নল্ড ও বড় দুএক জন ছেলে মেয়ে ব্যতীত একজন অল্প বয়স্ক শিক্ষক, ছােট ঐক,এখন সে ষষ্ঠফরমে উঠিয়াছে এবং তাহার দাদার পদ ও প্রভুত্বের অধিকারী হইয়াছে,-এবং আরও একজন যষ্ঠফরমের ছাত্র সেখানে উপস্থিত ছিল, এবং আগুনের ধারে বসিয়া কথাবার্তা কহিতেছিল। শিক্ষক এবং ছট ফ্রক, এন সে মস্ত ঝাড়াল ছয় ফুট লম্বা পুরুষ এবং কয়লাবাহী মজুরের তুল্য জোয়ান, সদয় ভাবে টমের দিকে ঘাড় নাড়িল, তাহাতে টমের বুক যেন গর্বে ফুলিয়া উঠিল, এবং তারপর পুনরায় কথাবার্তা কহিতে লাগিল; অপর ছােকরা তাহাদের প্রতি ভ্রুক্ষেপ করিল না। গৃহস্বামিনী অল্প কয়টি কথায় ছেলে দুটিকে, তাহাদের অজ্ঞাতসারে, বেশ স্বচ্ছন্দ বােধ করিতে দিয়া নিজের ছেলেমেয়েদের সঙ্গে কথাবার্তায় জুড়িয়া দিলেন এবং নিজে ততক্ষণ একখানা চিঠি লেখা সমাধা করিলেন। ছেলেমেয়েদের মধ্যে

